Darlleniadau Dramatig

Eneinio Iesu yn Bethania
Marc 14: 1-11
Llefarydd
Ychydig dros ddiwrnod oedd cyn y Pasg a Gŵyl y Bara Croyw. Roedd y prif offeiriaid a’r arbenigwyr yn y Gyfraith yn dal i edrych am esgus i arestio Iesu a'i ladd. Ond medden nhw:

Prif Offeiriad
Dim yn ystod yr Ŵyl, neu bydd reiat.

Llefarydd
Pan oedd Iesu yn Bethania, aeth am bryd o fwyd i gartref dyn oedd pawb yn ei alw yn Simon y gwahanglwyf. Tra roedd e’n bwyta daeth gwraig ato gyda jar alabaster hardd yn llawn o bersawr costus, olew nard pur. Torrodd y sêl ar y jar a thywallt y persawr ar ben Iesu.

Roedd rhai o'r bobl oedd yno yn ddig dros ben:

Athro’r Gyfraith
Am wastraff! Gallai rhywun fod wedi gwerthu’r persawr yna am arian mawr a rhoi'r cwbl i'r tlodion. 
Iesu
Gadewch lonydd iddi. Pam dych chi'n ei phoeni hi? Mae hi wedi gwneud peth hyfryd. 
Bydd pobl dlawd o gwmpas bob amser, a gallwch eu helpu nhw unrhyw bryd. Ond fydda i ddim yma bob amser. Gwnaeth hi beth allai ei wneud. Tywalltodd bersawr arna i, i baratoi fy nghorff i’w gladdu.  Credwch chi fi, ble bynnag fydd y newyddion da yn cael ei gyhoeddi, drwy'r byd i gyd, bydd pobl yn cofio’r hyn wnaeth y wraig yma hefyd. 

Llefarydd
Ar ôl i hyn ddigwydd aeth Jwdas Iscariot, oedd yn un o'r deuddeg disgybl, at y prif offeiriaid i fradychu Iesu iddyn nhw. 
Roedden nhw wrth eu boddau pan glywon nhw beth oedd ganddo i’w ddweud, a dyma nhw'n addo rhoi arian iddo. Felly roedd yn edrych am gyfle i fradychu Iesu iddyn nhw.

